

A Asociación General de Profesores Titulares de Universidade (AGPTU) desexa expoñeR os seguintes puntos, en relación coa avaliación docente do profesorado da Universidade de Vigo:

1.- Consideramos que a función principal da Universidade é a impartición de docencia polo que o control da calidade da mesma debe ser un proceso rigoroso e debe ser abordado considerando tódolos aspectos que nel están implicados. 

2.- Na actualidade este proceso baséase en tres puntos: a enquisa de avaliación do profesorado e os informes do Departamento e o Centro. Con respecto destes puntos destacamos que

a) Se ben é necesario realizar unha enquisa entre os alumnos para coñecer a súa opinión sobre a docencia que se lles imparte, consideramos que o cuestionario que se emprega na actualidade e a súa utilización, non ofrecen garantías sobre os resultados obtidos, nin permiten, polo tanto, que sexan aplicables o control rigoroso da calidade. 

b) En xeral, os informes do Centro no que se imparte a docencia e o informe do Departamento non cumplen a súa función de informar con claridade do cumplimento das tarefas docentes do profesor.

c) Consecuencia do anterior e que o peso que se está a atribuir á enquisa é excesivo, convertíndose mesmo en criterio exclusivo.

Tendo en conta que os resultados deste control da calidade da docencia repercute na concesión dos tramos de docencia (quinquenios) do profesorado,

solicitamos:

I. Que, dende o Vicerrectorado de Innovación e calidade se inicie o estudio das mellores vías para efectuar a avaliación da calidade da docencia no seu conxunto, non considerando tan só a labor do profesor, de xeito illado como se ven facendo na actualidade. Para elo deberán establecerse contactos previos coas partes implicadas para a súa participación no proceso.
II. Que se aborde a elaboración dunha enquisa rigorosa e fiable para a recollida da opinión dos alumnos, con cuestións que permitan coñecer os aspectos mellorables na docencia recibida e facendo un estudio estatísitico rigoroso dos resultados.

III. Que namentras os puntos anteriores non estean plantexados, se desvincule os resultados das enquisas de avaliación docente da percepción por parte do profesorado dos complementos docentes (quinquenios) e no seu lugar se implante a utilización seria dos informes do Centro e do Departamento. Para o cal propoñemos:

a) Que o informe do centro sexa un escrito persoalizado no que conste o cumplimento das horas de docencia en aula, en laboratorio e dos horarios de titoría que corresponden a cada profesor, así como as posibles incidencias que puderan ter xurdido no período a avaliar.

b) Que no Informe do Departamento consten todos aquelas actividades nas que teña participado o profesor e que podan ter incidencia na súa labor docente (cursos de perfeccionamento, elaboración de textos, participación en congresos, etc.). Asimesmo, consideramos necesario que o propio profesor redacte unha memoria explicativa da súa labor no período considerado.

c) Que no caso de que, no proceso de control, se detecten problemas, a Universidade debe procurar as medidas de corrección correspondentes (análise das causas, cursos de formación, asunción de responsabilidades polos órganos competentes (departamento, centro...), non limitándose á sanción económica do profesor como vénse realizando na actualidade.

